 
Suplement i Certifikatës për kualifikimin profesional,
FERMA BUJQЁSORE DHE BLEGTORALE, Niveli III në KSHK, referuar nivelit III të KEK

Individi është i aftë: 
· Tё kryejё llogaritje tё thjeshta ekonomike qё lidhen me veprimtaritё profesionale pёrkatёse.
· Të bëjë planifikimin, organizimin e vogël të punës dhe menaxhimin e burimeve të nevojshme për realizimin e punës në fermat bujqësore e blegtorale.
· Të interpretojë, plotësojë dhe përgatisë dokumentacionin teknik të profesionit.
· Të zbatojë standardet e profesionit gjatë menaxhimit të fermave bujqësore e blegtorale.
· Të përdorë platformat, mjetet dhe pajisjet digjitale për matjen, regjistrimin dhe monitorimin e parametrave përkatës në fermat bujqësore dhe blegtorale;
· Të vlerësojë kushtet mjedisore për kultivimin e kulturave bujqësore dhe rritjen e kafshëve bujqësore;
· Të zbatojë teknologjitë e kultivimit të kulturave bujqësore;
· Të kryejë kontrollin digjital të parametrave klimatikë dhe tokësorë në prodhimin bimor.
· Të vlerësojë karakteristikat e tokave në përputhje më kërkesat e kulturave bujqësore.
· Të argumentojë mënyrat e ndërtimit dhe funksionimit të rrjetit kullues dhe ujitës në fermë.
· Të zbatojë skemat e qarkullimit bujqësor në fermë.
· Të zbatojë mënyrat dhe teknikat e kontrollit të cilësisë së materialit mbjellës bimor dhe teknikat e mbjelljes së farave dhe fidanëve.
· Të kryejë shërbimet agroteknike në kulturat bujqësore.
· Të realizojë vjeljen/korrjen/kositjen, magazinimin dhe ruajtjen e prodhimit të kulturave bujqësore.
· Të zbatojë metodat e kontrollit digjital të dëmtuesve në bujqësi.
· Të zbatojë teknologjinë e mbarështrimit blegtoral në fermë.
· Të kujdeset për mirëqenien dhe shëndetin e kafshëve të fermës.
· Të kujdeset për kafshët gjatë riprodhimit të tyre.
· Të përpunojë produktet bujqësore e blegtorale të fermës.
· Të kryejë kompostimin e mbetjeve organike me orgjinë bimore dhe blegtorale në fermë.
· Të përdorë dhe mirëmbajë makineritë, mjetet dhe pajisjet në zbatimin e teknologjive të prodhimit bimor dhe blegtoral.
· Të komunikojë me etikë dhe profesionalizëm gjatë menaxhimit të fermave bujqësore e blegtorale.
· Të zbatojë rregullat e sigurimit teknik dhe të mbrojtjes së mjedisit gjatë zbatimit të teknologjive të prodhimit bimor dhe blegtoral.
· Të zbatojë rregullat e higjienës gjatë kryerjes së veprimtarive në fermat bujqësore dhe blegtorale.
· Të përdorë mjete e pajisje digjitale në funksion të veprimtarisë profesionale.

Mundësitë e kualifikimit të mëtejshëm dhe të punësimit:

Përfundimi me sukses i kualifikimit profesional “Ferma bujqësore dhe blegtorale”, niveli III në KSHK, referuar nivelit III të KEK, e pajis individin me Certifikatën Profesionale dhe Suplementin përkatës të nivelit të punonjësit të kualifikuar në tregun punës.
Ky arsimim i jep mundësi individit t’i drejtohet tregut të punës në fermat bujqësore në sektorin publik ose privat në: prodhimin bujqësor të bimëve të arave; mbrojtjen e bimëve; në pika të grumbullimit të prodhimeve bujqësore; në fermat që mbarështojnë: gjedh për prodhim qumështi dhe mishi, të imta (të leshta dhe të dhirta), derra, shpendë, në njësi apo veprimtari të tjera që aktiviteti i tyre lidhet me mbarështimin e kafshëve të fermës apo të vetëpunësohet në drejtimet e sipër përmendura në fermën e vogël familjare.
Me përfundimin e këtij niveli, individi ka mundësi për vazhdimin e arsimimit në nivelin IV në KSHK, referuar nivelit IV të KEK, (teknik/menaxherial) të arsimit profesional (njëvjeçar) për të fituar të drejtën e Diplomës së “Maturës Shtetërore Profesionale”, me mundësi për vazhdimin e studimeve pas të mesëm dhe universitare.

Shënim: Ky dokument është hartuar në mbështetje të nenit 102, pika 4, të Kushtetutës së Republikës së Shqipërisë, të nenit 29, pika 4 të ligjit nr. 15/2017, “Për arsimin dhe formimin profesional në Republikën e Shqipërisë”, të nenit 14 pika 2/dh, pika 3, 4, 6 dhe të shtojcës 1 të ligjit nr.10247, datë 4.3.2010, “Për kornizën shqiptare të kualifikimeve” (i ndryshuar).

